
BASHKIA E TIRANËS
DREJTORIA E PËRGJITHSHME E ADMINISTRIMIT TË BRENDSHËM
SHPALLJE
PËR VENDE TË LIRA PUNE
     në Policinë e Bashkisë së Tiranës
Në mbështetje të ligjit nr.139/2015, “Për vetëqeverisjen vendore”, të ligjit nr.89/2022, datë 15.5.1997 “Për Policinë Bashkiake” VKM-së nr.452 datë 26.07.2023 “Për miratimin e rregullores kuadër të Policisë Bashkiake”, Bashkia e Tiranës shpall procedurat e konkurimit për vendet e lira:

· Përgjegjës Sektori i Qarkullimit Rrugor në Drejtorinë e Qarkullimit Rrugor 
· Përgjegjës Sektori Jug-Perëndim në Drejtorinë e Kontrolit të Territorit

· Përgjegjës Sektori i Marrëdhënieve me Publikun       

Përshkrimi i përgjithshëm i punës Përgjegjës Sektori i Qarkullimit Rrugor
· Organizon, menaxhon dhe drejton efektivat dhe shërbimet në vartësi për mbajtjen në kontroll të gjithë territorit të Bashkisë duke bashkëpunuar dhe me sektorë të tjerë të Policisë Bashkiake.

· Kontrollon zbatimin e rregullave të qarkullimit rrugor në territorin e juridiksionit të saj, sipas parashikimeve në Kodin Rrugor të Republikës së Shqipërisë dhe marrëveshjeve të bashkëpunimit që lidhen me Policinë e Shtetit;

· Planifikon, organizon, drejton dhe menaxhon shërbimet e policisë bashkiake për zhvillimin normal të aktiviteteve të ndyshme sipas programit dhe planit të masave për këtë qëllim;  

· Drejton e kontrollon shërbimet mbi rregullat që duhen zbatuar nga drejtuesit e automjeteve që qarkullojnë në Territorin e Bashkisë Tiranë dhe nuk zbatojnë rregullat në lidhje me parkimet, liçencat, trotuaret, stacionet e autobuzëve etj.;

· Kontrollon plotësimin e dokumentacionit për sistemin e-gjoba;

· Propozon për shpërblim të punonjësit që ka në vartësi, dhënien e propozimin e masave disiplinore, kur konstatohen shkelje nga vartësit;

· Të zgjidhë në kohë  ankesat e ardhura nga institucione apo nga qytetarë të ndryshëm, duke iu kthyer përgjigje me shkrim;

Përshkrimi i përgjithshëm i punës Përgjegjës Sektori Jug-Perëndim
· Organizon, drejton, kontrollon dhe përgjigjet për sigurimin e zbatimit të detyrimeve  dhe kompetencave që ka Sektori i Kontroll Territorit.
· Kontrollon zbatimin e rregullave për përdorimin e hapësirës publike, për ndalimin e zënies së hapësirave publike, hedhjen e mbeturinave dhe mbrojtjen e monumenteve, ndërtesave, parqeve dhe lulishteve publike

· Mbështet strukturat përgjegjëse të Bashkisë për strehimin social, për procedurat e zhvendosjes së individëve ose familjeve nga vendbanimi a strehimi i tyre;
· Merr masa sigurie në veprimtaritë sportive dhe ndeshjet e futbollit gjatë organizimit dhe zhvillimit të tyre si personel sigurie;
· Bashkërendon punën me strukturat përkatëse kur konstaton veprimtari të paligjshme për mjedisin, natyrën, pyjet, biodiversitetin dhe florën e faunën e egër;
· Bashkëpunon me strukturat përgjegjëse të kontrollit mbi gjuetinë kur pengohen në kryerjen e detyrës;
· Bashkëpunon me strukturat përgjegjëse të inspektimit që mbulojnë veprimtarinë e peshkimit;
· Bashkëpunon me strukturat përgjegjëse për ushtrimin e kontrollit për mbrojtjen e liqeneve ndërkufitare, brigjeve të tyre, zonave ujëmbledhëse, si dhe veprimtaritë që ushtrohen në to;
· Verifikon dhe kontrollon zbatimin e kërkesave mbi nivelin kufi të zhurmës së lejuar nga personat fizikë e juridikë, që ushtrojnë veprimtari që gjenerojnë zhurma, në territorin e juridiksionit të tyre në përputhje me legjislacionin në fuqi për zhurmat;
· Kontrollon zbatimin e rregullave dhe procedurave për organizimin dhe funksionimin e shërbimit publik të varrimit dhe për administrimin e varrezave në territorin e juridiksionit të bashkisë;
· Kontrollon zbatimin e përcaktimeve ligjore mbi afishimin e materialeve propagandistike në vende;
· Kontrollon ekzekutimin e sanksioneve për lidhjen dhe zgjidhjen e kontratës së qirasë së banesave sociale me qira dhe kufizimet mbi banesat me kosto të ulët, të vendosura nga entet menaxhuese.
· ndjek veprimtarinë e shërbimeve të Sektorit të Kontrollit të Territorit për parandalimin e kundërvajtjeve dhe shkeljeve të tjera;
Përshkrimi i përgjithshëm i punës Përgjegjës Sektori i Marrëdhënieve me Publikun

· Organizon, menaxhon dhe drejton efektivat dhe shërbimet në varësi duke bashkëpunuar dhe me sektorë të tjerë të Policisë Bashkiake;  

· Ndjek veprimtarinë e shërbimeve të Sektorit te Marredhenieve me Publikun

· Planifikon, organizon, drejton dhe menaxhon shërbimet e Sektori i Marredhenieve me Publikun

· Përgatit dhe ndjek zbatimin e planeve të punës mujore, si dhe zhvillon rregullisht analizën mujore e statistikat e rezultateve;

· Përgatit e drejton përgatitjen tekniko-profesionale e etike për njohjen e efektivave me aktet ligjore e nënligjore që i ngarkojnë me detyra;

· Propozon e jep mendime për përmirësimin e punës dhe akteve ligjore e nënligjore, që normojnë këtë shërbim;

· Propozon për shpërblim të punonjësit që ka në varësi, si dhe dhënien dhe propozimin e masave disiplinore, kur konstatohen shkelje nga këta punonjës.

Kandidatët për këto pozicione duhet të plotësojnë kërkesat e posaçme si vijon:
a) të jetë shtetas shqiptar; 

b) të ketë zotësi të plotë për të vepruar; 

c) të jetë në kushte shëndetësore që e lejojnë të kryejë detyrën përkatëse; 

ç) të ketë përfunduar arsimin e lartë; 

d) të mos jetë dënuar me vendim të formës së prerë për kryerjen e një krimi apo një kundërvajtjeje penale;

dh) ndaj tij të mos jetë marrë masa disiplinore e largimit nga puna që nuk është shuar ose të mos ketë masë disiplinore në fuqi;

e) të mos jetë larguar nga Policia e Shtetit dhe Garda e Republikës për shkak të vlerësimeve kalimtare ose periodike, të parashikuara nga legjislacioni në fuqi për punonjësit e Policisë së Shtetit;

ë) të paraqesë vërtetimin e besueshmërisë.
DOKUMENTACIONI, MËNYRA DHE AFATI I DORËZIMIT
Kandidatët duhet të dorëzojnë dokumentat si më poshtë:
a) kërkesën;

b) jetëshkrimin;

c) fotokopjen e kartës së identitetit;

ç) fotokopjet e noterizuara të diplomës të arsimit të mesëm të lartë;

d) 2 (dy) foto me përmasa 4 x 6 cm;

dh) raportin mjekoligjor mbi gjendjen shëndetësore;

e) certifikatën e gjendjes gjyqësore (dëshmi penaliteti);

f) vërtetimin nga prokuroria për qenien ose jo në ndjekje penale;

g) vërtetimin nga gjykata për çështje në proces gjykimi;

h) dokumentet për vërtetimin e përvojës në punë apo librezën e punës;

i) vlerësimin e fundit të punës, kur aplikantët vijnë nga administrata publike;

j) vërtetimin që të mos ketë masë disiplinore të largimit nga puna që nuk është shuar ose të mos ketë masë disiplinore në fuqi;

k) vërtetimin që të mos jetë larguar nga Policia e Shtetit dhe Garda e Republikës, për shkak të vlerësimeve kalimtare ose periodike, të parashikuara nga legjislacioni në fuqi;

Dokumentat duhet të dorëzohen me postë apo në sportelet e Sektorit të Informimit dhe Shërbimeve Publike në Bashkinë e Tiranës brenda datës 07.01.2026. 
REZULTATET PËR FAZËN E VERIFIKIMIT PARAPRAK TË DOKUMENTACIONIT
Pas verifikimit të dokumentacionit, në respektim të afatit ligjor, Njësia e Burimeve Njerëzore në Bashkinë e Tiranës do të shpallë në portalin “Shërbimi Kombëtar i Punësimit”, në faqen e internetit të Bashkisë Tiranë, në stendat e informimit të publikut dhe në stendat pranë Policisë Bashkiake, listën e kandidatëve që plotësojnë kushtet dhe kërkesat e posaçme, si dhe datën, vendin dhe orën e saktë kur do të zhvillohet testimi. Kandidatët që nuk i plotësojnë kushtet e pranimit dhe kërkesat e posaçme do të njoftohen individualisht (nëpërmjet adresës së e-mail) për shkaqet e moskualifikimit. Kandidatët e skualifikuar kanë të drejtë të ankimohen pranë Njësisë së Burimeve Njerëzore të Bashkisë Tiranë.  Afati i ankimimit është 5 ditë nga data e shpalljes së rezultateve të verifikimit.

FUSHAT E NJOHURIVE, AFTËSITË DHE CILËSITË MBI TË CILAT DO TË ZHVILLOHET TESTIMI
Kandidatët do të vlerësohen në lidhje me:
a- Njohuritë mbi ligjin nr.139/2015, “Për vetëqeverisjen vendore”
b- ligji nr.89/2022, “Për Policinë Bashkiake”

c- VKM nr.452 datë 26.07.2023 “Për miratimin e rregullores kuadër të Policisë Bashkiake”

d- Kodi i Procedurave Administrative i Republikës së Shqipërisë.
e- Njohuri për ligjin nr.9131 date 08.06.2003 “Për rregullat e etikës në administratën publike”;
MËNYRA E VLERËSIMIT TË KANDIDATËVE
Testimi me shkrim
Kandidatët në testimin me shkrim do të vlerësohen në lidhje me:

a- Njohuritë, aftësitë, kompetencën në lidhje me punën;
Kandidatët që marrin 60% (36 pikë) të pikëve të testimit me shkrim, kanë të drejtë të vazhdojnë fazën e Testimit fizik
Testimi fizik
Testimit fizik u nënshtrohen të gjithë kandidatët që kanë kaluar me sukses testimin me shkrim për pranim në Policinë Bashkiake. Do të testohen aftësitë psikomotore të kandidatit, ku përfshihen shpejtësia, shkathtësia fizike, rezistenca dhe koordinimi fizik. 
Kandidati që merr mbi 60% të pikëve (12 pikë) të përcaktuara për testimin e aftësive fizike vazhdon konkurrimin.

Intervista
Kandidatët, që rezultojnë fitues në fazat e tjera të testimeve, i nënshtrohen intervistës.
Kandidatët në intervistën me gojë do të vlerësohen në lidhje me:

b- Eksperiencën e tyre të mëparshme;

c- Motivimin, aspiratat dhe pritshmëritë e tyre për karrierën.
Në Intervistë, totali i pikëve të vlerësimit të kandidatëve është 20 (njëzet) pikë, të cilat ndahen përkatësisht:

a) jetëshkrimi (CV), që konsiston në vlerësimin e arsimimit, të përvojës e të trajnimeve, deri në 10 pikë; 

b) intervista, deri në 10 pikë.

Rezultati i përgjithshëm i kandidatit përcaktohet mbi shumatoren e rezultateve të arritura nga testimi me shkrim, testimi fizik dhe intervista. 

Totali i pikëve për vlerësimi e kandidatëve është  100 pikë i detajuar si më poshtë: 

Vlerësimi maksimal për testimin me shkrim është    

60 pikë

Vlerësimi maksimal për testimin e aftesive fizike është   
20 pikë
Vlerësimi maksimal për intervistën me gojë është    

20 pikë
Kandidati duhet të marrë mbi 60 pikë që të jetë kandidat fitues. 
DATA E DALJES SË REZULTATEVE TË KONKURIMIT DHE MËNYRA E KOMUNIKIMIT
Në përfundim të vlerësimit të kandidatëve, për çdo fazë (testimit me shkrim, testimit fizik dhe intervistës me gojë) Njësia e Burimeve Njerëzore në Bashkinë e Tiranës do të shpallë fituesit në portalin “Shërbimi Kombëtar i Punësimit” në faqen e internetit të Bashkisë Tiranë në stendat e informimit të publikut dhe në stendat pranë Policisë Bashkiake. 
Kandidati ka të drejtë të bëjë ankim me shkrim në Komisionin Përzgjedhës për rezultatin e pikëve dhe renditjen në listën fituese. Afati i ankimit fillon brenda 5 (pesë) ditëve kalendarike nga: 

a) data e njoftimit të rezultatit të verifikimit paraprak të kandidatit;

b) data e njoftimit të rezultatit të vlerësimit me shkrim; 

c) data e njoftimit të rezultatit të testimit të aftësive fizike;

ç) data e njoftimit të rezultatit të vlerësimeve për kandidatët, të cilët kanë marrë pjesë në të gjitha fazat e vlerësimit të përcaktuara. 
Komisioni përzgjedhës njofton vendimin brenda 5 (pesë) ditëve kalendarike nga data e përfundimit të afatit ankimor. 

Në përfundim të këtij afati, njësia e burimeve njerëzore publikon kandidatët fitues.
